
Референдумнинг кўтаринки руҳда, 
байрамона тарзда ва самарали ўтишига 
шубҳа йўқ. Зеро, янги таҳрирдаги Конс
титуциянинг ташаббускори Президенти
миз, унинг асосий ижодкори ва ижрочиси 
кўп миллионли халқимиздир. Конституция
мизнинг янги лойиҳасини тайёрлашда 

ҳеч муболағасиз, миллионлаб фуқаро
ларнинг иштирок этгани, муҳокамаларда 
220 мингдан зиёд таклифлар келиб туш
гани ҳаммага аён.

Бу – халқимиз референдумда ўзининг 
тақдири, Ватанимиз истиқболи, фарзанд
ларининг келажаги ҳал бўлишини, Конс
титуциянинг ҳар бир моддаси ва норма
сининг амал қилиши эса ҳар биримизга 
боғлиқ эканини англаганини кўрсатади.

Кун тасвири

(Давоми 2-саҳифада)

– Яқинда матбуотда эълон қилинган 
Ўзбекистон Республикаси Конститу
циявий Қонунининг ло йиҳасини ўқиб 
чиқдим ва халқ манфаатлари йўлидаги 
катта ўзгариш ларнинг гувоҳи бўлдим.

Ушбу лойиҳада тадбиркорлар, ишби
лармонлар, фермер ва клас терларнинг 
мулк ҳуқуқи, уйжой дахлсизлигини 
таъминлаш масалалари ҳам ўз аксини 
топганидан мамнун бўлдим. Тадбир
корлар қонунчиликка мувофиқ ҳар 
қандай фаолиятни амалга оширишга ва 
ўз йўналишларини мус тақил равишда 
танлашга ҳақли эканлиги Конституция 
даражасида кафолатланаётгани катта 
гап.

Сўнгги 6 йил ичида тадбиркорликни 
ривожлантириш, ишбилармонларга 
қулай шароит яратиш мақсадида муҳим 
қонунлар, давлатимиз раҳбарининг 
қатор фармон ва қарорлари қабул 
қилинди. Бугун эса бу нормалар Консти
туцияда мустаҳкамланмоқда.

Ўзим захирадаги ҳарбийман, ҳо
зирда тадбиркорлик билан шуғуллана

ман, “Heaven’s garden”  меҳмонхонаси 
таъсисчисиман. Бошида 10 нафар 
одам билан иш бош лагандик, ҳозир эса 
ишчиларимиз сони 1 минг 500 нафарга 
етган.

Эндиликда биз, тадбиркорлар бизне
симизни кенгайтиришга қўрқаётганимиз 
йўқ. Аксинча, давлат томонидан бери
лаётган имкониятлар, кафолатлар биз
ни янада катта ишларга ундаяпти. Янги 
таҳрирдаги Конституциянинг 67модда
сида давлат қулай инвес тицион ва иш
билармонлик муҳитини таъминлайди, 
деб белгиланган. Бу нарса бизни ва чет 
эллик инвес торларни яна ҳам кўпроқ 
инвестиция киритишга, янги иш ўринла
ри яратишга чорлайди.

Мен референдумда, албатта, қат
нашаман. Бир нарсани аниқ кўряпман: 
янги Конституциямиз тадбиркорларнинг 
метин қалқони бўлади.

Абдурасул АБУXАЛИЛОВ,
“Heaven’s garden” 

меҳмонхонаси таъсисчиси
Бўстонлиқ тумани

Бефар³ эмасман

Мавсум
юмушлари

Офарин!

Шу муносабат билан ташкил 
этилган тадбирда туман ҳокими 
Абдурасул Абдуллаев, корхона 
раҳбарияти ва масъуллари, маҳал
ла фаоллари ва оммавий ахборот 
воситалари вакиллари  иштирок 
этди. 

Тадбирда сўз олганлар айни 
пайтда туманда 75 та лойиҳа амал
га оширилаётганини таъкидлашди. 
Мазкур лойиҳалар амалга ошиши 
натижасида туманнинг саноати ри
вожланиши, иқтисодий ва экспорт 
кўрсаткичлари ҳамда аҳоли бандли
гини таъминлаш билан боғлиқ сама
радорлиги янада ортиши алоҳида 
қайд этилди. Шунингдек, хитойлик 
ҳамкорлар билан дўс тона алоқалар 
бундан кейин ҳам ривож топиши, 
ушбу лойиҳа билан боғлиқ ҳар қан
дай масалада туман ҳокимлиги ҳам
корликка тайёр экани билдирилди.

Янги заводга тамал тоши қўйиш
дан аввал туман ҳокимининг эзгу ти
лаклари муҳрланган рамзий мактуб 
пойдевор остига ташланди. Қуръон 
тиловат қилиниб, жонлиқ сў йилди.

Маълумот учун: мазкур ло
йиҳани 20232025йилларда хитой
лик инвес торлар киритаётган  30 
млн. доллар миқдоридаги тўғри
дантўғри хорижий сармоя ҳисобига 
3 босқичда амалга ошириш режа
лаштирилган.

Биринчи босқичда йилига қув
вати 6 млн. метр квадрат керамик 
плиткалар ишлаб чиқариш йўл
га қўйилади. Иккинчи ва учинчи 
босқичларда ишлаб чиқаришни 
маҳаллийлаштириш даражасини 
тўлиқ ўзлаштириш мақсадида, кор
хонанинг ўзида фритта, глазурь, 
принтерлар учун бўёқлар ҳамда 
металл қолиплар тайёрлаш режа 
қилинган.

Корхона тўлиқ ишга туширили
ши натижасида 350 та янги иш ўрни 
яратилади. Муҳими, юқори сифат
ли  маҳсулотлар ички бозор ва экс
портга “Made in Uzbekistan” тамғаси 
остида етказиб берилади.

Ўз мухбиримиз

“Ангрен” эркин иқтисодий 
зонасининг Оҳангарон тума-
ни “Ангрен-1” блокида Хитой-
нинг “Hua Tao Cermic Group” 
хорижий корхонаси томони-
дан керамик плиткалар ва 
уларни тайёрлаш учун хом 
ашё ишлаб чиқаришга мўл-
жалланган янги завод қурили-
ши бошланди.

ОҲАНГАРОН  САНОАТИнинг
ЯНГИ ОДИМЛАРИ

Яхши хабар

Балки биларсиз, бу эшик 
ижодкори Зангиота туманининг 
Қатортол қишлоғида яшовчи Ўз
бекистон халқ устаси Сирожиддин 
Раҳматиллаевдир. У кишининг 
бирибирини такрорламайдиган 
ижод маҳсуллари Ўзбекистон 
Рес публикаси Олий Мажлиси 
биноси, Шаҳидлар хотираси май
дони, Имом алБухорий, Хасти 
Имом мажмуалари, Ўзбек миллий 
академик драма театри ва Фран
циядаги Ўзбекис тон элчихонаси  
эшикларини безаб турибди.

Бу ноёб санъат устадан сабр, 
чидам, матонат талаб этади. 
Ёғоч ўймакорлиги санъати ҳа
ётининг мазмунига айланган Си
рожиддин Раҳматиллаев йиллар 
давомида шу хислатларни ўзида 
шакллантиришга эришди.

Болалигидан расм чизишга 
ишқибоз бўлган Сирожиддин ака 
П. Беньков номидаги рассомлик 
билим юртининг ёғоч ўймакор
лиги йўналишини тугатиб, “Усто” 
бирлашмасига ишга киради. Кўп 
ўқийди, изланади, ўз устида ти

нимсиз ишлайди. Оддий ёғоч 
унинг қўлида етук санъат асарига 
айланар экан, бу устани янада 
илҳомлантиради.

– Ёғоч ўймакорлигида Тош
кент, Хива, Самарқанд, Қўқон 
мактаблари мавжуд бўлиб, улар 
бирбиридан тубдан фарқ қи
лади, – дейди уста. – Хива ёғоч 
ўймакорлиги нақшларининг май
далиги, новдаларнинг зичлиги, 
бадиий тузилиши жиҳатидан 
жилвадорлиги билан ажралиб 
турса, Самарқанд мактаби нақш 

намунасининг мураккаблиги, 
ўсим ликсимон ва гулли гириҳ 
нақшларининг кўплиги ҳамда 
ўйма юзасининг рангланиши би
лан фарқланади. Тошкент мак
таби эса, кўп қаватли, ўртача 
чуқурликда ўйилиб, ислимий, 
геометрик, рамзий нақшлари би
лан ўзига хос. Бир сўз билан айт
ганда, унда барча мактабларнинг 
услуби, ишланмаси, гўзаллиги, 
мукаммаллиги умумлашган.

Ихтисослаштирилган таълим муассасалари Агент
лиги тизимидаги Ангрен шаҳар мактабининг 10синф 
ўқувчиси Меҳрангиз Абдувалиева АҚШ элчихонаси
нинг FLEX – келажак лидерлари алмашинуви дастури 
бўйича финал босқичининг 100 фоизлик таълим гран
тини қўлга киритди. Энди у Америка Қўшма Штатлари
даги давлат мактабларининг бирида ўқишини давом 
эттиради ва у ердаги ёшлар билан билим ва тажриба 
алмашади.

ЭЛНИНГ 
ОВОЗИ –

МАҚСАДЛАР 
ПАРВОЗИ

Айни шукуҳли 
дамлар янгиланган 
Конс титуциямиз бў-
йича референдумга 
тайёргарлик қизғин 
паллага киргани би-
лан тарихий аҳамият-
га моликдир. Чунки 
Асосий қонунимизда 
юртимизнинг бугуни 
ва келажаги, халқи-
мизнинг тараққиёт 
чўққиларига дадил 
қадам ташлашию тинч 
ҳамда фаровон ҳа-
ёти билан боғлиқ ўта 
муҳим масалалар ҳал 
этилади.

МА£БУЛ ВА£Т –
ҲОСИЛ НАҚД

Бу йилги мавсумда 70 минг 161 гек-
тар майдонга чигит экиш белгиланган.

Кузда 283 минг тонна пахта хом ашё-
сини йиғиб-териб олиш режа қилинган.

Ҳар сафар Те-
мурийлар тарихи 
давлат музейига 
кираверишдаги 
ёғоч эшикка ўйиб 
ишланган жимжи-
мадор нақшларни 
кўрганимда, бу 
мўъжизани яратган 
инсоннинг сабрига, 
сеҳрли қўлларига 
тасанно айтаман.

ЁҒОЧГА  ЎЙИЛГАНмўъжиза

(Давоми 4-саҳифада)

ТОШКЕНТ 
туманидаги 
спорт макта
бида "Беш 
ташаббус олим
пиадаси" нинг 
жорий йилги 
биринчи мав
сумига старт 
берилди. Унда 
200 нафардан 
ортиқ спортчи 
ўғилқизлар 
иштирок этди.  
Шунингдек, ту
мандаги 68 та 
маҳаллада ҳам 
мусобақалар 
бош ланди.

ЯНГИЙЎЛ туманида Рамазон ойида 
20 та маҳаллада ижтимоий ҳимояга 
муҳтож, ногиронлиги бўлган фуқаро
ларга ифторлик дастурхонлари ёзилди. 

Шунингдек, "Обод" ва "Қирариқ" 
маҳаллаларининг 9 нафар болаларига 
суннат тўйи қилиб берилди.

ЎРТА 
ЧИРЧИҚ 
туманининг 
“Уйғур” маҳал
ласида ички 
кўчаларга тош 
тўкилиб, ас
фальтлашти
рилмоқда. 1,5 
километрлик 
“Саломат
лик йўлаги” 
фойдаланишга 
топширилди.

БЎКА тумани-
даги 44 та маҳал
лага “Яшил макон” 
умуммиллий ло
йиҳаси доирасида 
20 мингта дарахт 
кўчатлари бепул 
тарқатилди. Кўчат
лар маҳаллалар 
ҳудудидаги бўш ер 
майдонлари, аҳо
ли хонадонлари 
ва йўл четларига 
экилди.

ЮҚОРИ ЧИРЧИҚ тума-
нининг “Наврўз” маҳалла
сида жойлашган 6мактабда 
“Уларнинг ҳаёти биз учун 
ибрат” мавзуида уч авлод 
учрашуви ўтказилди. Унда 
фахрийлар ёшларга ўз ҳаёт 
йўллари, таълимтарбия, бугун
ги кунда ўғилқизларга яратила
ётган имкониятлар ҳақида сўзлаб 
беришди.

АНГРЕН шаҳар 3сектор раҳ
бари А. Арипов “Боғи сурҳ” ва 
“Навбаҳор” маҳаллалари фуқаро
ларининг мурожаатларини жойига 
чиқиб ўрганди.

Ҳар иккала маҳаллада аниқлан
ган камчиликларни бартараф этиш 
бўйича мутасаддиларга топши
риқлар берилди.

Ангрен қизи 
АМЕРИКАДА

ўқийди

Сулола



Деҳқон одам баландпарвоз 
гапларни ёқтирмайди. Аммо то-
морқадан унумли фойдаланиш: 
ерга ишлов бериш, кўчат экиб, пар-
варишлашгача бўлган жараённи 
батафсил айтиб бера олади. Энди-

ликда у нафақат етишти-
рувчи, балки маҳсуло-

тини сотишда 
тадбиркорга 
а й л а н -
ган.

БУГУННИНГ ОДАМЛАРИ

– 1985 йилда мактабни олтин медаль билан бити
риб, ўзим хоҳлаган университетга юқори балл билан 
ўқишга кирдим. Аммо талабаликнинг олтин даври 
менга насиб қилмаган. Сабаби, 1 сентябрда ўқиш 
бошланган бўлса, 5 сентябрдан пахта теримига 
кетишимиз айтилган. Болалигимда кўп касал бўлиб, 
нимжон ўсганим боис соғлигим оғир ишларни кўтар
масди. Лекин бу ёқда пахта плани турганда бунақа 
“арзимаган баҳоналар” ўтмаслигини айтишган. Ши
фокорнинг маълумотномаси ҳам бир четга улоқти
рилган. Дадам бориб тушунтирмоқчи бўлганларида, 
ёшларини ҳам ҳурмат қилмай силтаб ташлашган. 
“Пахта – бу фронт, ё борасан, ёки...” дейишган.

Наилож, йиғлаййиғлай ўқишимни сиртқи бўлимга 
ўтказганман. Ҳали танишиб, дугона бўлишга улгурма
ган курсдош қизларнинг кўпи шу пахтани деб ўқишни 
ташлашга мажбур бўлишган. Сентябрдан декабрь 
ойининг сўнгги кунларигача ўта оғир шароитларда 
яшаб, пахта терган курсдош ларимнинг аксарияти турли 
касаллик ларни орттириб олишган...

Янгиланаётган Конституциямиз лойиҳаси билан 
танишар эканман, ана шу воқеалар кўз ўнгимдан кино 

тасмасидек ўтаверди. Талабалар нима бўпти, 
ўша вақтларда пахта теримига мактаб болала
ри ҳам мажбуран олиб чиқиларди. Уларнинг 
соғлиги, ўқиши, келажаги ҳеч кимни қизиқтир
масди. 

Янги таҳрирдаги Конституциямизнинг 
44моддасида муҳим ўзгариш – айнан 
мажбурий меҳнат, хусусан, болалар маж
бурий меҳнатига тўлиқ барҳам берилиши белгилаб 
қўйилибди. 

Яъни, мазкур моддада – қонунда назарда тутилган 
бошқа ҳоллардан ташқари мажбурий меҳнат тақиқла
нади. Болалар меҳнатининг боланинг соғлиғига, 
хавфсизлигига, ахлоқига, ақлий ва жисмоний ривож
ланишига хавф солувчи, шу жумладан, унинг таълим 
олишига тўсқинлик қилувчи ҳар қандай шакллари 
тақиқланади, дейилган.

Бундан жуда хурсандман. 30 апрель куни фарзанд
ларим, набираларим ҳақҳуқуқларини кафолатловчи 
Конституциямиз учун овоз беришга, албатта, бораман.

Гулчеҳра ХЎЖАЕВА
Қибрай тумани

Очиғи, бу кунларни биз узоқ 
кутганмиз. Ахир биз, ёши катта
лар  яқин ўтмишда шўролар дав
латида даврида “Коммунизмнинг 
моддийтехник базасини қура
миз”, “Уйжой қурилиши дастури
ни амалга оширамиз”,  “Гўшт, сут 
ва тухум ишлаб чиқаришда Аме
рикадан ўзиб кетамиз!” каби жа
рангли, аммо пуч шиору дастур
ларни кўп кўрганмизда. Уларнинг 
аксарияти қоғозда қолиб кетгани 
ҳақиқат. Шукр, у замонлар ўтиб 
кетди. Мус тақил Ўзбекистонда, 
айниқса, ке йинги 56 йилда дав
латимиз ўз фуқаролари учун чин
дан қайғурмоқда. Камбағалликни 
қисқартириш, ша ҳару қишлоқ, 
маҳаллаларни обод қилиш, иш
сизларга ҳунар ўргатиб, доимий 
иш билан таъминлаш ва бошқа 
ижтимоий муаммолар астойдил 
ҳал этилмоқда.

Президентимиз бошчилигида 
кўп миллатли халқимизнинг барча 
қатламлари – ёшлар, хотинқиз
лар, фахрийлар, ногиронларга 
эъти бор ва ғамхўрлик кундан кун
га ортиб бормоқда. Буни бирги
на биз, кекса авлод вакилларига 
нисбатан давлат сиёсатида ҳам 
яққол кўриш мумкин. 

Хусусан, жорий йилнинг 11 
март куни Президентимиз томо
нидан имзоланган “Кекса авлод 
вакилларини ҳар томонлама қўл
лабқувватлаш ҳамда уларнинг 
ижтимоий фаолия тини ошириш

га доир қўшимча чоратадбир
лар тўғрисида”ги Қарорни рес
публикамизнинг кўп миллионли 
фахрийлари, шу жумладан, биз 
ҳам қувонч билан кутиб олдик. Бу 
қарор давлатимиз раҳбарининг 
2016 йил 28 декабр даги “Ўзбекис
тон фахрийларни қўллабқувват
лаш “Нуроний” жамғармаси фао
лиятини янада такомиллаштириш 
чоратадбирлари тўғрисида”ги 
Фармонининг мантиқий давоми 
бўлди. Ушбу ҳужжатга кўра, ўзи
ни ўзи бошқарувчи ва мустақил 
фаолият кўрсатувчи ноҳукумат 
жамоат бирлашмаси  “Нуроний” 

жамғармасининг жамия тимиздаги 
мавқеи тикланди. Янги қарорда 
эса жамғарманинг моддий ба
засини мустаҳкамлаш мақсади
да “Нуронийлар масканлари”ни 
ташкил этишни охирига етказиш 
вазифаси қўйилди. Хуллас, ушбу 
қарорда фахрийларни ҳар томон
лама қўллабқувватлаш ва ижти
моий фаоллигини оширишнинг 
барча томонлари қамраб олинган. 
Унинг қоғозда қолиб кетмаслиги
га, тўлатўкис амалга ошишига 
ишончимиз комил. Зеро, фармон 
остига қўйилган имзонинг сиёҳи 
қуримасдан Президентимизнинг 

пенсия ва нафақаларнинг 
навбатдаги оширилиши 
тўғрисидаги қарори сўз 
билан амалнинг бирлиги
дан далолат беради.

Мухтасар айтганда, биз, 
нуронийлар 30 апрель куни мам
лакатимиз ҳаётидаги муҳим 
воқелик – референдумда на
фақат кўпчилик бўлиб қатна
шамиз, балки жараёнга бош
қош бўлиб турамиз.

Собир ҚУРБОНОВ,
Абдусамад ИСОҚОВ,

Носир ТОИРОВ,
меҳнат фахрийлари

ЭЛНИНГ  ОВОЗИ – МА£САДЛАР ПАРВОЗИ

МА£БУЛ ВА£Т –
ҲОСИЛ НАҚД

А д л и я 
вазирлиги 

ташаббуси билан 
ташкил этилаётган маз

кур тадбирларда суд ва ҳуқуқни муҳофа
за қилувчи органлар, Олий Мажлис ва 
маҳаллий кенгаш депутатлари, таълим 
муассасалари, давлат ва жамоат таш
килотлари вакиллари, меҳнат фахрий
лари ҳамда ёшлар иштирок этмоқда.

Бўстонлиқ туманида бўлиб ўтган 
тарғибот тадбирида “Сеники”, “Меники, 
“Бизники”, “Конституция – ўзимизники” 
деган ёзувлар туширилган рангбаранг 
плакатлар ва давлатимиз байроғини 
кўтариб олган бир ярим мингга яқин аҳо
ли иштирок этди.

Тадбирда сўзга чиққанлар Бош қому
симизнинг қатор моддаларида ёшлар

нинг ҳуқуқ ва манфаатлари, уларнинг 
яхши таълим олиши, касбҳунарга эга 
бўлишига оид нормалар акс этаётгани, 
шунинг дек, референдум ўтказиш тарти
би ҳақида сўзлаб беришди.

Шу куни туман Ахбороткутубхона 
маркази томонидан янги нашр этилган 
китоблар кўргазмаси намойиш этилди. 
Туман аҳоли бандлигига кўмаклашиш 
маркази ташкил этган меҳнат ярмар
касида 60 нафардан ортиқ фуқаролар 
ишли бўлишди. 

Тадбирда фольклор дасталари, 
санъаткорлар ва ёш ижрочилар куйқў
шиқлари билан барчага кўтаринки кай
фият улашишди.  

Бу каби тарғибот тадбирлари вилоят
нинг барча ҳудудларида ўтказилмоқда.

Н. ЭРКИНБОЕВА

Бефар³
эмасман

Пискент тума
нининг "Дўстлик" 

маҳалласида яшов
чи Бакир Мавлонов 

деҳқончилик илмини “сув 
қилиб ичиб юборган”лардан. 

У оила аъзолари билан 8 сотих
ли иссиқхонада булғор қалампи
рининг "жипса" навини етиштир
моқда.

– Иссиқхона қишинёзин 
деҳқончилик қиламан деганларга 
жуда қўл келдида, – дейди Ба
кир ака. – Мен ҳам дастлаб то
морқамизнинг 2 сотихида қўлбо
ла усулда иссиқхона ясаб, кўкат 
ва сабзавотлар экиб, тажриба 
орттирдим. Ўтган йили маҳал
ламиз ҳоким ёрдамчиси кўмаги
да Ҳусанбой акамга имтиёзли 
кредит ажратилди. Бу маблағ 
эвазига оилавий тадбиркорлик
ни бош лаб, экин майдонини кен
гайтириб, замонавий иссиқхона 
қурдик. Ҳозирда иссиқхонада 4 
минг 300 туп булғор қалампири 
етиштиряпмиз, насиб қилса май 
ойининг ўрталарида етилади.

– Хабарингиз бор, бу йил 
қишда совуқ қаттиқ бўлди. Иссиқ
хонамиз “термос” усулида исити
лар эди. Лекин бу усул аномал 
совуққа чидамади. Шунинг учун  
сабзавот уруғини плёнка ости
га экдик. Униб чиққач эса кичик 
дугалар ясаб, экинларни плёнка 

остида парваришладик. Бу иш 
осон кечмади, анча меҳнат қил
дик. Экинни зарур ўғитлар билан 
суспензия усулида озиқлантир
дик. Сабаби, ўсимлик баргидан 
озиқланса тез ривожланади, то
мири бақувватлашиб, эрта ҳо
силга киради.

 Бакир ака фақат иссиқхона 
билан чекланиб қолмай, боғдор
чилик, чорвачиликни ҳам йўлга 
қўйган. Унинг 5 сотих боғида тур
ли мевалар чамандек гуллаган, 
ҳовли этагидаги қўрада 30 бош 
қўй, 56 қорамоли ҳам бор. Хул
лас, оилавий тадбиркорликда ои
ланинг барча аъзолари банд.

– Ўтган йили томорқачилик
нинг ўзидан 100 миллион сўм да
ромад қилдик, – дея давом этди 
Бакир ака. – Бу йилги режамиз 
ҳам катта – 50 сотих ер олиб, яна 
бир иссиқхона барпо этиш ҳамда 
гидропоника усулида помидор 
ва булғор қалампирининг янги 
навларини етиштириб, ҳосилини 
қўшни давлатларга экспорт қи
лиш. 

Нигора ЎРОЛОВА
/Тошкент ҳақиқати/

Конституция – 
´зимизники!

Вилоятимизнинг туман ва шаҳар-
ларида 30 апрель куни бўлиб ўта-
диган референдум олдидан “Адлия 
сайли” шиори остида тарғибот тад-
бирлари ўтказиляпти.

Мазкур инвестициявий ло
йиҳанинг қиймати 140 миллион 
еврога тенг бўлиб, фабрикада 
тайёр тўқимачилик ва тикув 
маҳсулотлари ишлаб чиқари
лади.

“Tashkent Cotton Textile” 
МЧЖ ўзида ип йигирув, бўяш, 
тўқимачилик, пардозлаш ва 
тикувчилик фабрикаларини 
бирлаштириб, йилига 20,6 минг 
тонна мато, 65,0 миллион дона 
тайёр тўқимачилик ва тикувчи
лик маҳсулотлари ишлаб чиқа
риш қувватига эга. Маҳсулот
ларнинг 80 фоизи МДҲ ҳамда 
Европа давлатларига экспортга 
йўналтирилади. 

Ҳозирги кунда фабрикада 
хорижий давлатлардан олиб 
келинган сўнгги русумдаги ип 
йигириш дастгоҳларини ўрна
тиш ишлари якунига етказил
моқда.

Ўз мухбиримиз

Қуйи Чирчиқ тумани-
даги “TCT Cluster” кўп 
тармоқли кластерининг 
“Tashkent Cotton Textile” 
замонавий тўқимачи-
лик фабрикасида қу-
рилиш-монтаж ишлари 
якунланмоқда. Тез кунда 
мазкур йирик корхона-
нинг дастлабки босқичи 
фойдаланишга топшири-
лади.

Ишлаб
чиқариш

КЛАСТЕР 
ТАРКИБИДА 
ЗАМОНАВИЙ 
ФАБРИКА

Томорқачилик

Эй, умри азиз...

Йилига  юз
миллион  сўм

Бугун вилоятнинг ерга чигит қадала
ётган қайси бир даласига борманг, 
деҳқонларнинг ғайрат билан меҳнат 
қилаётгани устидан чиқасиз. Иш 
унуми юқори бўлган замонавий ҳай
дов, экиш техникалари тинимсиз 
хизмат қиляпти.

Жорий мавсумда вилоятдаги 
мавжуд 9 та пахтачилик туман
ларидаги 2 минг 100 дан ортиқ  
фермер хўжаликлари ва 6 та 
пахтатўқимачилик кластерла
рида 70 минг 161 гектар майдонга 
чигит экиш белгиланган. Кузда эса 283 

минг тонна пахта хом ашёсини йиғибтериб 
олиш режа қилинган.

Ҳозирда далаларга касалликка чидамли, 
серҳосил ва тола сифати юқори бўлган эр
тапишар С8290 истиқболли ғўза нави экил
моқда.

Иш унумдорлиги бўйича Қуйи Чирчиқ, Бе
кобод, Бўка, Оққўрғон туманлари олдинда 
бормоқда. Мазкур туманларда 11 минг 900 
гектар майдонга чигит қадалди.

Болаликни ким ҳам қўм-
самайди дейсиз.

“Тошқин болалик ҳам
ўтди от чопиб,

Орқага қайтмайди
у ёш чавандоз...”

деб ёзганди шоир Турсу-
нали Жуман... 

Дарҳақиқат, ёш ўтиб инсон бола
лиги кечган жойларни кўргиси кела
вераркан. Ҳар ҳафта киндик қоним 

тўкилган Қорахитой қишлоғидаги 
жонажон маҳалламга ошиқаман. 
Бу маҳалладаги ҳар бир уй, ҳар 
бир тош ва дарахт менга азиз ва 
қадрдон. Мактабдаги дарсдан сўнг 
маҳалламиз бошидаги анҳорга ке
либ, қиш пайтлари чана тортардик, 
ёзда эса маза қилиб чўмилардик. 
Баҳор пайтлари усти тупроқ томла
римизда томма том сакраб қизғал
доғлар терардик...

Бугун ҳам ўша кўҳна анҳор соҳи
лидаман. Ажабо, анҳор шу қадар 
кичрайибдики, наҳотки шу анҳорда 
бизлар чўмилган бўлсак, деган фикр 

ўтди. Хаёл суриб турсам, кимдир 
орқадан сўз қотди:

– Озод, анҳор кичраймаган, 
ўшаўша, фақат бизнинг бола ни
гоҳимизда катта бўлиб кўринарди...

Ўгирилиб қарасам, болаликдаги 
қўшним ва дўстим Худойберди ака 
Умаралиев!

Қучоқлашиб кўришдик.
Худойберди ака кўзимга ҳамон 

ўша тинибтинчимас, қўлидан ҳар 
ҳунар келадиган паҳлавон йигит бў
либ кўринди. Сира ўзгармабди, мен

дан икки ёш катта эди. Етмишдан 
ошган бўлсада, ҳали тетик, тенгқур
лари орасида анча ёш кўринади.

Худойберди ака билан суҳбати
миз узоқ ўтмишга етаклади.

Ҳа, бундан олтмиш йил олдин, 
маҳалламизда ичимлик суви, табиий 
газ йўқ: кунига икки маҳал булоқдан 
обкашда сув ташиб келамиз ёки қир
дан бир қоп таппини мактабда дарс 
бошлангунча уйга ғизиллатамиз.

 Худойберди ака билан Замира 
холам тандирдан узган қайноқ, лўп
пи кулчаларни маҳалламиз ариғи
даги сувга оқизиб ердик, ерга ётиб 
олиб сувдан ичардик. Сувлар ҳам 

тоза бўлган эканда ўшанда... 
Дарсдан сўнг копток ўйнардик, 

ланка тепардик. Оқшом қирдан қайт
ган сигирлар, қўйэчкиларни кутиб 
олардик ва, албатта, елкада бир боғ 
ўзимиздан катта ўт билан...

Мен тақдир тақозоси билан мана, 
қирқ уч йилдан буён Оҳангарон 
шаҳрида яшайман, ўзимча шаҳар
ликман..

 Йигитлик бурчимни ўтаб, ҳар
бий хизматдан қайтсам, Худойберди 
акам уйланибди. Кимга денг, синф

дошим, ҳусни ўзига ярашган, иста
рали Умринисога!

 Умринисо бизнинг Қорахитой 
қишлоғидаги мактабимизнинг тўққи
зинчи синфига Тут қишлоғидан ке
либ қўшилган. У пайтлари қўшни 
қишлоқларда мактаблар саккиз йил
лик эди.

Худойберди ака узоқ йиллар Янги 
Ангрен иссиқлик электр станцияси
да автобус ҳайдади. Биз болалик
даги қўшним билан тўйҳашамларда 
кўришиб турардик. Бугун суриштир
сам, Худойберди ака маҳалламиз
даги энг ёши улуғ эркаклардан бири 

экан. Ҳамиша халқ хизматида, тўю 
азаларда бошқош..

Қорахитойдан Тут қишлоғи сари 
кетадиган йўлнинг Ҳазрати Хизр
нинг муборак пойқадами теккан де
йиладиган муқаддас гўшасида бир 
тепалик бўларди. Бу тепаликдан Ху
дойберди ака иккаламиз ўтин териб 
қайтардик.

Куни кеча тепаликни суриштир
сам – йўқ, уни Худойберди ака те
кислаб, ажойиб бир боғ яратибди. 
Зеро, бу жойларда ёз мавсумида 

сув жуда танқис бўлади. Худой
берди ака кўчатларни челакда сув 
ташиб кўкартирибди. Ҳар ёзда иш
комдаги ҳусайни, тоифилар ялял 
товланиб, шира бойлайди. Қизил ва 
сариқ олмалар шохини эгади. Гилос 
ва бошқа мевали дарахтлар одам
нинг суқини келтиради.

Дарвоқе, бу масканда бир нечта 
қабр ҳам бор. Мўъжазгина бу қабрис
тонда Худойберди аканинг падари бу
зруквори Умарали ота, акаси, Иккинчи 
жаҳон уруши қатнашчиси Парпитош 
ака ва бошқалар мангу қўним топган. 

Дорилбақога рихлат қилганлар бу боғ
роғлар қўйнида руҳлари шод бўлиб 
ётишган бўлса, ажабмас. 

Боғни яратишда Худойберди ака
нинг фарзандлари, айниқса, тўнғич 
ўғли Дониёрнинг ҳиссаси катта. 
Ўтган йили токзорнинг дастлабки 
ҳосилини тузуккина пуллашди. Ер 
солиғини тўлашди ва қолган маблағ
дан рўзғорга барака кирди. Уйлари
да ўзига яраша чорвалари ҳам бор.

– Синфдошингиз Умринисо би
лан биргаликда ярим аср яшаб қў
йибмиз, – дейди кулимсираб Худой
берди ака. – Тўрт қиз ва икки ўғлимиз 
бор. Дониёр электр тармоқлари идо
расида ҳайдовчи. Кичик ўғлим Дав
рон – тадбиркор, Шоҳида ва Оқида 
уй бекаси, Шоҳиста ва Шаҳнозалар 
эса ҳамшира.

Мен бу оилага чин дилдан ҳавас 
қилдим.

Шу куни Худойберди ака ва Умри
нисонинг ярим асрлик биргаликдаги 
тотув ҳаётларига зиёдаликлар ти
лаб, шаҳарга қайтдим...

Озод ХУШНАЗАРЗОДА,
Ўзбекистон Журналистлар 

уюшмаси аъзоси



Вилоятимизнинг 
туман-шаҳарларида 
яшовчи 100 нафар 
профилактик ҳи-
собда турган ёшлар 
учун 10 кунлик "Жа-
сорат мактаби" ўқув 
йиғинига старт бе-
рилди.

Уйга – қишлоққа кетаяпману, юрагим 
ғашлигидан безовтаман. Бир кун олдин 
телефон қилиб, тез етиб келишимни, 
дадам мени сўраётганларини айтишди. 
Хўп, дедиму болаларимни олиб, йўлга 
тушдим. Қизиқ, шу пайтгача қишлоққа 
ўзгача соғинч билан интиладиган одам 
бу гал нима учундир йўлнинг узоқ бў
лишини хоҳладим. Кўнглим ниманидир 
сезган, ўша “нимадир” мени қаттиқ эза
ётган эди.

Дадам... Йўлга чиқсам, ортимдан 
дуолар қилиб қоладиган, уйга қайтсам, 
болам, деб бағирларига босадиган да
дамни яхши кўрардим. Аммо ўқиш, иш, 
ташвиш, деб дадамни соғинтирганла
рим рост, у киши эса ҳар доим мендан 
хавотирланиб юрардилар.

Дадажон, биламан, боласини эр
калаб, охирида пушаймон еганлардан 
қанчақанчасининг дардига малҳам 
бўлгансиз. Ажрашиб кетаётган не
чанеча оилаларни яраштириб қўй
гансиз. Бу ишларни бетама, беминнат 
адо этардингиз! Мени ажаблантиргани 
шуки, бундай ишларда бир оила бузи
либ кетмаслиги учун ўта қаттиққўллик 
қилардингизу, бироқ бирон марта биз, 
фарзандларга нисбатан ғазабланга
нингизни билмайман. Юрган йўлла
рингиздан меҳр гиёҳи унган экан, энди 
билсам, дадажон. Ҳозир сиз ҳақингизда 
ёзиб ўтирибману, номига бўлса ҳам, 
ақалли бир шапалоқ урганингизда, қў
лингиз тафтини ҳис этиб бунчалар ар
мон қилмасдим...

Эсимда, қаттиқ бетоб бўлиб, шифо
хонага тушиб қолганингизда кўргани 
бордим. Мени кўриб, нуроний чеҳран
гиз янада ёришиб кетди. “Болам”, дея 
бағрингизга босдингиз. Мен эса шоши
лаётган эдим. Чунки, ўша куни кечқурун 
бир дўстим уйланаётган эди. Шунинг 
учун онамнинг: “Дўхтирлар билан гап
лашиб кет, яна битта каравот керак, 
дадангга ўзим қарамасам бўлмайди”, 

деган гаплари ҳам ерда қолди. Фақат 
чиқиб кетарканман, сизнинг: “Эҳтиёт 
бўл, ўғлим!” деганингиз қулоғимда қол
ди, холос.

Эҳтиёт бўл! Эндиэнди англаяпман
ки, дадам бу гапни бекорга кўп такрор
ламас эканлар. Дўстошно тутинишда 
ҳам, бирор ишни бошлашда ҳам эҳти
ёткорлик зарур экан. Эрта бир кун ке
либ, ишонганларинг деворга суянтириб 
кетмаслиги учун ҳам эҳтиёт бўл, деган 
гапни падари бузрукворим кўп 
айт 
г а н 

эканлар. Имонсизлик, ви
ждонсизлик, юзсизлик каби 
иллатлар одам боласига 
айнан эҳтиётсизлик боис 
ёпишар экан...

Мана энди сиз йўқсиз. 
Сизни ташлаб тўйларга кетга
ним, танишларим билан узоқяқин 
сафарларга, тонг отар базмларга бор
ганим учун ўзимни койиб ўтирибман. 
Кимларнинг кўнглини овламадим, қан
чаданқанча дилларга яхшилик тилади
му, аммо сизнинг меҳрингизга муносиб 
бўлолмаганимдан афсусдаман, да
дажон. Энди мингта дўстим йиғилиб, 
менинг ёнимда турса ҳам, улар сиз
нинг биргина: “Ўғлим” деганингизга 
арзимайди.

Мендан ҳар доим хавотирланишин
гиз сабабини охирги марта борганимда 
билдим. Уйга кира солиб, бир пайт
лар чинордек бақувват гавдангизнинг 
бир неча кундаёқ қурибқақшаб қол
ганини кўрдиму йиғлаб юбормаслик 
учун лабимни тишладим. Аммо йиғи 
лабдан эмас, кўздан чиқади. Сиз ме
нинг кўзёшларимни кўриб, қайғуга бот

дингиз. Ва: “Яхшиям келдинг, болам, 
сени кўрмай армонда кетаманми деб 
қўрққандим”, дедингиз. Мен сесканиб 
кетдим ва ҳайҳотки, ўшандаям сиз би
лан сўнгги нафасларда гаплашиб ўтир
ганимни билмаган эканман. Сиз эса 
хотиржам тарзда: “Ҳаммани чақир, ро
зиризоликка йиғилинглар”, дедингиз. 
Синглим, кам кулиб, кўп йиғлайдиган 
менинг мунисгина синглим бу гапни 
эшитиб фарёд уриб, йиғлашга тушди. 
Шунда аммам: “Ҳали тузалиб кетсалар 

эслаб кулишиб юрамиз”, дея синглим 
қатори бошқаларни ҳам юпатган бўлди
лар. Розиризолик сўралаётганда Бах
тиёр акам ўзини йиғидан тўхтата олма
ди. Чунки, у дадамнинг оғир кунларида 
бир қадам ҳам ёнларидан жилмаган, 
дадамнинг борлиги – дунёимнинг бор
лиги, деган ихлосэътиқод билан юрар
ди...

Ўлим билан олишаётган бечора да
дажоним, сиз ўшанда ҳам менинг ро
зилик сўрашга тилим айланмаётганини 
сездингиз чоғи, секингина имладингиз. 
Юзингизга энгашарканман, ожизгина 
қўлларингиз билан бағрингизга тортиб, 
“Ўғлим!” дея шивирладингиз. Ҳамма 
ҳўнграб йиғлаб юборди. Амакиларим, 
акаукаларим тинимсиз Қуръон тиловат 
қилишар, сиз эса оғироғир нафас олар
дингиз. Бу дуолар илинжида сизнинг 
оёққа туриб кетишингизга умид зоҳир 

эди, бироқ барча хоҳишу истаклар 
Яратганнинг измидадир...

Мен бу дунёда кўп сабоқ кўрдим, кўп 
ибрат олдим. Аммо, сизнинг охирги на
фасингизда айтган сўзларингиздан ор
тиқ ҳақ сўз ва ўгитни кўрмадим: “Худо 
бир, расул барҳақ!”

Сиз – кўзларининг нури сўнган, 
юраги уришдан тўхтаётган одамнинг 
бу каломингиз бизни ҳайратга солди. 
Во ажаб, бу нима? Оллоҳнинг суйган, 
боқий дунёга ёруғ юз билан кетишини 
хоҳлаган бандасига иноятими?!

Бунинг иноят эканлигига шубҳа йўқ. 
Зеро, сўнгги нафасда имон калимасини 
айтиб кетмоқ саодати ҳар кимга ҳам на
сиб этавермайди...

Сўнгги маконга қўйиш учун вужудин
гизни кўтарар эканмиз, кўчаларга сиғмай 
кетган одамларнинг тобут томон интил
ганларини кўрдим. Савобдан бенасиб 
қолмайлик, биз ҳам худди шу кишидек 
яхши ном орттириб, имон билан кетай
лик, деганларни кўп кўрдим жанозада. 

Йигит киши йиғламаслиги керак. 
Бироқ, бу гал чидолмадик. Жаноза 
куни ўзларингни хотиржам тутинглар, 
овоз солиб йиғламанглар, деган на
сиҳатларингизга қулоқ сололмадик, 
дадажон...

...Ғафлат босиб, армонда қолган, 
вақтида оёқларингизга йиқилмаган ўғ
лингиздан рози бўлинг, дадажон...

Мақсуд ЖОНИХОНОВ

Унда ОКМКнинг бу
гунги кундаги молия
вийиқтисодий ҳолати, 
хусусан, тайёр маҳсу
лотларни сотиш билан 
боғлиқ харажатлар 108,2 
фоизга бажарилгани 
қайд этилди.

Ўтган йил якуни бў
йича соф фойда 6,7 
триллион сўм бўлиб, 
2022 йилда ер қаъ
ридан фойда
ланганлик учун 
давлат бюд
жетига 18,4 
триллион 
сўм ёки 
ў т г а н 
йил

га нисбатан 2,6 трилли
он сўмга кўпроқ тўлов
лар амалга оширилди.

Ҳисобот даврида 
комбинат томонидан 
947,5 миллион доллар
лик маҳсулот экспорт қи
лингани кўрсатиб ўтил
ди.  

Шунингдек, давлати
миз раҳбари жорий йил
нинг 24 март куни давлат 
мулкини хусусийлашти
риш ишларининг ижро

си ва бу борада жорий 
йилги режалар муҳока
маси юзасидан ўтказган 
йиғилишда мамлакатда
ги 40 та йирик корхона 
ва банклардаги давлат 
улуши “халқчил ИПО” 
орқали сотилиши қайд 
этилган эди.

Жумладан, илк бор 
Навоий ва Олмалиқ 

комбинатлари ҳамда 
Металлургия ком
бинатининг ўртача 
2 фоиз акциялари

ни аҳолига тўғри
дантўғри сотиб 
олиш имконияти яра

тилади. Акцияла

ри сотилган корхоналар 
беш йил давомида соф 
фойдасининг камида 
30 фоизини дивиденд 
тўлашга йўналтиради.

Анжуманда мутахас
сислар томонидан кел
гусида белгиланган бар
ча устувор вазифалар 
ижроси борасида ҳам 
фикрлар билдирилди.

Тошкент вилояти 
ҳокимлиги Ахборот 

хизмати

Вилоят ҳокимлиги, вилоят Ички ишлар 
бош бошқармаси, Тошкент ҳарбий округи 
қўмондонлиги, Ўзбекистон ёшлар итти
фоқи Тошкент вилояти Кенгаши ҳамда 
Ёшлар ишлари агентлиги вилоят бошқар
маси ҳамкорлигида ташкил этилган ўқув 
йиғиннинг дастлабки кунида ҳарбийлар 
иштирокида ёшларни қизиқтирган мав
зулар бўйича давра суҳбатлари ташкил 
этилди.

Унда йигитларга ҳарбий хизматнинг 
нуфузи, мамлакатимизда ҳарбий, суд

ҳуқуқ соҳаларида олиб борилаётган ис
лоҳотлар, ёшларга яратилган имконият
лар ҳақида маълумот берилди.

Таассуфки, ўқувдан бош тортган йи
гитлар ҳам бўлди.

Бир йигит (исмшарифини айтмай қўя 
қоламиз) аввалига тинимсиз боши оғри
ётганидан шикоят қилди. Шифокорлар 
текшириб, соғлом дейишди. Бироздан 
сўнг оёғи оғриётганини айтди. Яна текши
ришди, ҳеч қандай касаллик аломати йўқ. 
Ниҳоят, йигит мақсадини айтди: яқинда 
унаштирилган экан, бўлажак келин билан 
ҳар куни кўришиб туриш учун йиғиндан 
кетишга баҳона қидираётган экан... 

Йигитни ўша қиз билан телефон 
орқали гаплаштирдик. Унинг гапларини 
эшитган қиз йигитнинг шу вақтгача қил
ган хатоларини кечирганини, аммо Ватан 
хизматига ҳеч бўлмаса ўн кун ярамай, 

ҳарбий либосни ечиб уйига қайтса, уни 
кечирмаслигини айтди.

Бу суҳбатни эшитган барча ҳарбийлар 
ўзбекнинг Тўмарис қизига қойил қолишди.

– Очиғи, мен ҳам келган куним уйга 
қайтиб кетмоқчи бўлдим, – деди бекобод
лик Султонзод Бобоев. – Аммо ўқув йиғи
нининг биринчи куниёқ катта таассурот
лар олиб, қизиқиб қолдим. Ҳарбий форма 
кийдик, тиббий кўрикдан ўтдик. 10 кун 
давомида озгина бўлсада ҳарбий билим 
ва кўникма олиб, тайинли бир ишга жой

лашишни режа қилдим. Бу ерда биз ҳам 
ҳунар ўрганяпмиз, ҳам маданий ҳордиқ 
чиқаряпмиз. Ташкилотчиларга раҳмат.

Йиғин доирасида психологик машғу
лотлар, маънавиймаърифий тадбир
лар, саф ва жанговар тайёргарлик, кино
фильмлар намойиши ҳамда саёҳатлар 
ташкил этиш режалаштирилган.

Элбек ШОЙИМОВ,
Ёшлар ишлари агентлиги 

вилоят бошқармаси 
Ахборот хизмати раҳбари

Бир кун эмас, бир кун 
шундай бўлишини билар-

дим. Билганим учун ҳам шу 
кундан ниҳоятда қўрқардим. 

Мўъжиза рўй бериб, ҳаё
тимнинг тушга айланиб 

қолишини жудажуда 
истардим, аммо...

Одамийлик шеваси

Йиғиндан бош 
тортганлар ҳам бўлди...

Миллий матбуот марказида бўлиб ўт-
ган анжуманда “Олмалиқ КМК” акция-
дорлик жамиятининг 2022 йилда амалга 
оширилган ишлари ҳамда жорий йилдаги 
режалари муҳокама қилинди.

АКЦИЯЛАР А¥ОЛИГА 
ТАКЛИФ ЭТИЛАДИ

Хитойнинг Уси шаҳрида таэквондо WТ бўйича 
“Катта дубулға” мусобақаси финал босқи-
чининг илк куни якунланди.

Болгариянинг София шаҳрида 
бадиий гимнастика бў йича Жаҳон 
кубоги мусобақасининг навбатдаги 
босқичи ўз якунига етди.

Унда Ўзбекис
тон терма жамоаси 
аъзоси 68 кг. вазн 
тоифа сида баҳс 

олиб борган “То
кио–2020” Олим пиа
даси чемпиони Улуғ
бек Рашитов олтин 
медални қўлга ки
ритди.   Ҳамюртимиз 
финалда эронлик 
Дониёл Бозорғишоб
дан устун келди.

Маълумот учун, 
Улуғбек сўнгги бор 
 Саудия Арабисто
нида таэквондо WТ 
бўйича 2022 йилнинг 
якуний Гранпри му
собақасида кумуш 
медални қўлга кирит
ган эди.

Мусо ба  қанинг 
сўнгги кунида 
Ўзбекистон тер
ма жамоаси аъ
зоси Тахмина 
Икромова му
в а ф ф а қ и я тл и 
иштироки би
лан мухлису 
м у т а х а с с и с 

лар олқишига са
зовор бўлди.

Ҳ а м ю р т и м и з 
тас мадаги машқда 
олтин, тўп билан 
машқ дастурида 
бронза медаллари 
соҳибаси бўлди.

Аввалроқ, Тах
мина ушбу босқич 

доирасида кўпку
раш йўналишида 
ҳам бронза медали 
билан тақдирланган 
эди.

Ҳамюртимиз жорий йил 22 
апрелда Америка Қўшма Штат
ларининг ЛасВегас шаҳридаги 
TMobile аренасида ташкил этилаёт
ган бокс оқшомида рингга чиқади. Ме
лиқўзиевга собиқ рақиби, мексикалик 
Габриэль Росадо (26161) рақиблиқ 
қилади. Бектемир профбоксдаги яго
на мағлубиятини айнан Росадодан 
олган.

Эслатиб ўтамиз, Бектемир Мелиқў
зиев сўнгги жангини жорий йилнинг 29 
январь куни америкалик Улисес Сьер
рага қарши ўтказиб, муддатидан аввал 
зафар қучди. Росадо эса охирги учта 
жангининг барчасида мағлуб бўлди.

Суҳробжон САДИРОВ
/Тошкент ҳақиқати/ тайёрлади

Унда Кадастр агентлиги Тош
кент вилояти бошқармаси бош
лиғи Рустам Пайзиев ҳамда 
Давлат кадастрлари палатаси 
вилоят бошқармаси бошлиғи 
Жасур Аҳроров батафсил маъ
лумот беришди.

– Вилоятимизда ер билан 
боғлиқ қонунбузилиши бўйича 2 
минг 204 та ҳолат аниқланди, – 
дейди Рустам Пайзиев. – Жум
ладан, судга киритилган даъво 
аризалар – 707 та (81 гектар), 
прокуратура органларига юбо
рилган маълумотлар – 249 та 
(151 гектар), маъмурий жарима 
қўллаш ҳолатлари 2 минг 634 та. 
Шундан қўлланилган жарималар 
14 миллиард сўм, ундирилгани 
эса 3 миллиард 747 миллион сўм
ни ташкил этади. Шунингдек, 115 
та ердан самарасиз фойдаланиш 
ҳолатлари ҳам фош этилди.

2023 йилдан эса ер қонун
чилигига риоя этилиши бўйича 
аҳволни ўрганиш ва ерларни 
ўзбошимчалик билан эгаллаш 
ҳамда ноқонуний қурилмалар
ни бартараф этиш юзасидан 

“Йўл харитаси” ишлаб 
чиқилган. Унга кўра, 
вилоятнинг барча ҳу
дудларида ер назорати 
тадбирлари амалга оши
риляпти.

Матбуот анжуманида 
соҳадаги коррупция ҳолат
лари, вилоятда электрон 
аукционга қўйилаётган ерлар 
бўйича саволларга атрофли
ча жавоб берилди.

Аниқланишича, ходимлар
нинг коррупциявий хаттиҳа
ракатларига оид мурожаатлар 
сони – 11 тани ташкил этган. 
Ушбу маълумотлар Бўс тонлиқ, 
Қибрай, Пискент, Оҳангарон, Ўрта 
Чирчиқ, Юқори Чирчиқ туманлари, 
Ангрен, Оҳангарон, Олмалиқ, Ян
гийўл ва Нурафшон шаҳар фили
алларида ишловчи ходимларга 
нисбатан олинган. Келиб тушган 
11 та мурожаатдан 5 таси тас
диғини топмаган ёки рад этилган, 
6 таси юзасидан интизомий жазо 
чораси қўлланилган.

Н. ЎРОЛОВА
/Тошкент ҳақиқати/

Шундай тадбир Юқори Чир
чиқ туманида рўйхатдан ўтган 
“Автомагистрал УК” масъулия
ти чекланган жамиятида ҳам 
ташкил этилди.

– Бугунга қадар мазкур кор
хонанинг 591,5 млн. сўм солиқ 
қарздорлиги мавжуд бўлиб, 
анча аввал талабномалар юбо
рилган, – дейди вилоят Давлат 
солиқ бошқармаси ахборот 
хизмати мутахассиси Зулайҳо 
Мусурмонова. – Унда муассаса 
солиқ мажбуриятларини белги
ланган муддатларда бажариши, 
акс ҳолда Солиқ кодексининг 
114моддасига асосан 15 кун
дан сўнг хатлов ишлари амалга 
оширилиши бўйича огоҳлан
тирилган эди. Шунга қарамай, 
ташкилот қарзини тўламагани 
сабабли хатлов қарори бўйи
ча ташкилотга тегишли бўлган 
бино иншоотлари ва транспорт 
воситалари хатланди.

Шунингдек, Қибрай тумани
да рўйхатдан ўтган "MSbarer 
textile" МЧЖ қўшма корхонаси

да ҳам хатлов тадбири ўтка
зилди. Корхонанинг 2023 йил 
28 февраль ҳолатига 2 млрд. 
665,6 млн. сўм солиқ қарздор
лиги мавжуд бўлиб, юборилган 
талабномаларга қарамай, қарз
дорлик ўз вақтида қопланмаган. 
Шу боис, жамиятга тегишли 
бўлган нотурар бино ва техника 
жиҳозлари қарздорлик ҳисобига 
хатланди.

Таъкидлаш керакки, Тош
кент вилоятида жорий йилнинг 
ўтган даврида 227,6 млрд. сўм 
солиқ қарзига эга 320 та объект
да хатлов тадбири ўтказилиб, 
133 та ҳолатда 124,3 млрд. сўм 
маблағ ундирилди. Шу билан 
бирга, 320 та қарздорнинг 227,6 
млрд. сўм солиқ қарздорлиги 
ҳисобига молмулклари, шун
дан 178 та бино ва иншоот, 67 
та транспорт воситалари ва 179 
та бошқа турдаги мулклар хат
ланди.

Жараён давом этмоқда.
Суҳробжон САДИРОВ

/Тошкент ҳақиқати/

СПОРТ янгиликлари
Баракалла, Улуғбек!

Азалий рақиблар 
яна тўқнашади

Тахминадан 3 медаль

Бокс бўйича 
суперўрта вазн 

тоифасида 
ўзбекис-

тонлик 
профес сионал 

боксчи Бектемир 
 Мелиқўзиев (11-1) 

навбатдаги жанги-
ни қачон ва қаерда 

ўтказиши маълум бўлди.

Соли³дан ³арзингиз й´³ми?
Ўзбекистон Республикаси иқтисодиёт ва молия вазирлиги 

ҳузуридаги солиқ қўмитаси, Тошкент вилояти солиқ бошқар-
маси солиқ қарзларини ундиришни ташкил қилиш бўлими 
ҳамда Мажбурий ижро бюроси вилоят бошқармаси ходимла-
ри ҳамкорлигида жойларда қарздорларнинг мол-мулкларини 
хатлаш ва солиқ қарзини ундириш тадбирлари ўтказилмоқда.

Ердан фойдаланишнинг
¤З ТАРТИБИ БОР
Ёхуд вилоят бўйича 2 мингдан зиёд 
қонунбузилиш ҳолатлари аниқланди

Миллий матбуот марказида Тошкент ви-
лоятида 2022 йилда ер назорати бўйича 
амалга оширилган ишлар, галдаги вазифа-
лар юзасидан анжуман ўтказилди.

Тошкент вилояти, Тошкент тумани, “Қизғалдоқ” МФЙ, Д.Валиев кўчаси, “Аҳоли
га маданиймаиший хизмат кўрсатиш” биноиншоотларида жойлашган, 2021 йил 
11 ноябрда № 1061986 рақами билан рўйхатдан ўтган “ZAMINAZIYA” масъулияти 
чекланган жамияти (СТИР 309036160) фаолиятини тугатишини маълум қилади.

Тошкент вилояти, Тошкент тумани, “Қизғалдоқ” МФЙ, Д.Валиев кўчаси, “Аҳоли
га маданиймаиший хизмат кўрсатиш” биноиншоотларида жойлашган, 2021 йил 
11 ноябрда № 1061958 рақами билан рўйхатдан ўтган “DUNYO SIFAT” масъулияти 
чекланган жамияти (СТИР 309035961) фаолиятини тугатишини маълум қилади.

Тошкент вилояти, Тошкент тумани, “Қизғалдоқ” МФЙ, Д.Валиев кўчаси, “Аҳоли
га маданиймаиший хизмат кўрсатиш” биноиншоотларида жойлашган, 2021 йил 3 
мартда № 960115 рақами билан рўйхатдан ўтган “MUKAMMALBARAKA” масъулия
ти чекланган жамияти (СТИР 308261034) фаолиятини тугатишини маълум қилади.

Бирга вафо –
мингга вафо

Маъноси: “Бир кишига вафо
дорлик қилиб, мард номини ол
санг, бунинг овозаси минг кишининг 
қулоғига бориб етади. Улар буни 
эшитиб, қойил қолиб, руҳан хур
санд бўлиб, худди ўзларига вафо
дорлик қилганингдек, сенга миннат
дорчилик билдирадилар, элюрт 
ўртасида обрўэътиборинг ортади”.

Ёки: “Бирнинг кўнглини олдинг 
мингнинг кўнглини олдинг”.

Ш. ШОМАҚСУДОВ,
“Ҳикматнома”

Бир к´нгил иморати – 
минг макка зи±рати

Халқ бу мақолида яхшилик қи
либ, кўпчилик тугил ҳатто бир киши
нинг кўнг лини шод ва обод қилиш 
(“иморат” солиш) ҳам Маккага юз 
марта бориб, ҳаж қилиб келишдан 
кўра яхшироқ, хайрлироқ эканлиги
ни кўрсатади.

Кимки бир кўнгли бузуғнинг
хотирин шод айлагай,

Онча борким, каъба вайрон
бўлса обод айлагай.

 (Алишер Навоий)

Нега шундай деймиз

9 апрель – Амир Темур 
таваллуд топган кунТЕМУР ва

(Бадиа)Навоий

Мана гап
Ёмон ³онунлар ва яхши 
амалдорлар билан давлат-
ни бош³арса б´лади. Аммо, 
амалдорлар ёмон б´лса, энг 
яхши ³онунлар µам ёрдам

бермайди.

Отто фон БИСМАРК

Qibray tumanidagi 24davlat maktabgacha ta’lim 
tashkilotining bolajonlari tarbiyachilari hamrohligida 
hududdagi so‘lim bog‘ga sayrga chiqishdi.

Manzaraga qarab to‘ymaysiz. Qizaloqlar 

bog‘dagi ochilgan gul misoli tovlanmoqda. Ularning 
sho‘xshodon kulgusi dillarga zavq bag‘ishlaydi, 
qalblarga beg‘ubor tuyg‘ularni jo etadi.

Oqil G‘ULOMOV olgan surat

Bolalik bog‘i

BOG`CHADAN
BOG`CHAGA
SAYR

С. Раҳматиллаев бу да
ражага босқичмабосқич, 
машаққатли меҳнати орқали 
эришди. 2000йил “Ташаб
бус” кўриктанловида ғолиб 
бўлди. 2003 йилда Ўзбекис 

тон халқ устаси унвонига 
эришди. 60 ёшга тўлганида 
эса Ўзбекистон Бадиий ака
демиясининг олтин медали 
топширилди. 

Уста умри давомида ҳу
нармандчилик билан шун
чаки шуғулланмади, ак
синча унга янгилик 
киритиш мақсадида 
изланди ва буни 
уддалади. Шундай 
изланиш ларнинг 
бирида ўйма 
нақшлар ора
сига садафни 
жойлаштириб 
кўрди. Натижа 
эса кутилга
нидан ҳам 
аъло бўл
ди, садаф 
асар жил
васини янада оширди. Буни 
дастлаб кичик қутича ва 
буюмларда синаб кўрди. 
Кейин илк бор катта иншоот 
– Шаҳидлар хотираси маж
муасининг ўйма эшикларига 
жойлаштирди.

Халқ устасининг маҳо
рати, ижод намуналари хо
рижда ҳам жуда машҳур. 
Сирожиддин ака Малайзия 
санъат институтида тала
баларга, санъатшунослар
га, ҳамкасбларига Тошкент 
ёғоч ўймакорлиги мактаби 

йўналиши бўйича қатор 
маҳорат сабоқлари ўтказди. 
Бундан ташқари, Англия, 
Япония, Франция, Бель
гия каби мамлакатларда 
ўтказилган кўргазмаларда 
ўзининг бетакрор асарла
ри билан муваффақиятли 
иштирок этди.

Уста бу каби хайрли тад
бирларни вилоятимизда 
ҳам амалга оширмоқда. Ху
сусан, ёш авлодга қадимий 
ёғоч ўймакорлигининг Тош

кент мактаби сирларини ўр
гатиш мақсадида 2013 йили 
Зангиота туманининг Эшон
гузар қишлоғида “Ўймакор” 
студиясини очди. Бу ерда 
ёшлар Сирожиддин устадан 
ўймакорлик санъати сирла
рини ўрганишмоқда. 

– Ҳозирги болаларнинг 
қизиқишлари турлича, кўп 
ёшлар замонавий касблар
ни ўрганишни истайди, – 
дейди уста. – Лекин зукко 
ёшларимиз орасида бу қа
димий ҳунарга қизиқувчи
лар ҳам борлиги қувонти
ради. Ажаб эмас, улардан 

ҳам моҳир усталар етишиб, 
бу санъатнинг жозибасию 
мўъжизакорлигини дунёга 
таратса.    

– “Ўймакор” студиясига 
19 ёшимда келганман, – 
дейди Анвар Юсупов. – 20 
йилдан бери устанинг қўл
ларида шогирдман. Устоз 
менга нафақат ҳунар сирла
рини, балки ҳаётда қандай 
яшаш лозимлигини ҳам ўр
гатдилар. Улардан сабрни, 
меҳнаткашликни, ўзимга та

лабчанликни 
ў р г а н д и м . 

Бу хислат
ларнинг бари 

устозимда бор. 
Орада бир муд

дат мустақил 
ҳам ишладим. 

Вақт ўтиб, яна 
устознинг ёнларига 

қайтганимда қучоқ 
очиб кутиб олдилар. 

Мен улардан бир умр 
миннатдорман. 

Сирожиддин уста
нинг ўғли Камолиддин Раҳ
матиллаев ҳам отасига ел
кадош, бирга ишлашади. 
Нафақат ўғиллар, балки 
невара ва эваралар ҳам 
бобосининг ҳунарини ўрга
нишмоқда. Қарабсизки, бир 
сулола бунёд бўлди. 

Зеро, юртимизда ижод 
аҳли учун яратилаётган им
коният ва шароитлар яна 
кўплаб сулолалар пайдо 
бўлишига замин яратмоқда.

Нозима РАСУЛОВА
/Тошкент ҳақиқати/

Жалолиддин ЭСОНОВ 
олган суратлар

2. Кимни “Соҳибқирон” деймиз?
Қизиқ феълимиз борда! Сон минг 

сўзни биламиз, эҳтиёжимиз учун ўрин
ли ишлатамиз ҳам, аммо асл маъноси 
билан ишимиз йўқ. “Нимсерий – жувон
маргий”, яъни “Чала тўйиш – ёш ўлиш 
билан баробар”, – деганларидек, чала 
билгандан билмаган афзал. Алқисса, 
ёзма манбаларнинг қаеридаки Соҳибқи
рон сўзи учраса, Амир Темурга ишора 
деб тушунишга уриниб кўрамизу, унинг 
айнан нима маънони англатиши ва 
кимларга нисбатан қўлланишини яхши 
билмаймиз. Академик Бўрибой Аҳме
дов мазкур атамага мана бундай изоҳ 
беради: “Соҳибқирон – икки улуғ сайёра 
(Зуҳро ва Қуёш) бирбири билан туташ
ган пайтда туғилган киши, бахтиёр одам.

Бу сифат юрт олишда бахти доим ку
либ боққан, аниқроғи, жангу жадалларда 
мудом қўли баланд келган ҳукмдорларга 
нисбатан ишлатилган. Соҳибқирон Амир 
Темур бу сифатга энг муносиб зот эди. 

Алишер Навоий кўпгина асарларида 
темурийлар салтанатининг сўнгги йирик 
шоҳи – Ҳусайн Бойқаро Мирзони ҳам 
Султони Соҳибқирон сифати билан тил
га оладики, бунда ҳам сўз ўрнига тушган. 
Зотан, фотиҳлик, илми ҳарб борасида 
Ҳусайн Мирзо улуғ бобоси Амир Темур
га тортган эди. 

Мардликни қарангки, Ҳусайн Бой
қаро унга нисбат берилган Соҳибқирон 
мартабасини айнан ҳазрат Алишер На
воийнинг ўзига лойиқ кўради. Ҳусайн 
Бойқаро қаламига мансуб “Рисола” аса
рида мамлакат ва миллатнинг буюк маъ

навий қуввати – Алишер Навоий ҳақида 
қуйидаги латиф жумлаларни ўқиймиз:

“Назм иқлимида қайси берк қўрғон
га куч келтурдиким, эшиги анинг юзига 
очилмади ва қайси азим кишварға табъ 
чериги била турктоз солдиким, фатҳ 
қилмади. Бу кун назм арконининг рубъи 
маскунида қаҳрамон ул туруру бу мамо
лик фатҳига Соҳибқирон (таъкид бизни
ки – С. О.) ани десалар бўлур.

Шеър:
Эрур сўз мулкининг кишварситони,
Қаю кишварситон, хусравнишони.
Дема хусравнишонким, қаҳрамони,
Эрур гар чин десанг, Соҳибқирони”.

Келинг, энди бошқа гапларни қўя ту
райликда, икки бобомиз – Темур ҳам, 
Навоий ҳам Соҳибқирон эканини ёдда 
тутайлик. Амир Темур қилич ва ақл кучи 
билан юртни қўлга олди, мустақил қил
ди. Унга кўп ҳудудларни қўшиб, марказ
лашган йирик давлатга айлантирди, Ер 
юзининг каттагина қисмини ўз ҳукмига 
бўйсундирди. 

Алишер Навоий қилич эмас, қалам 
тутиб, ўзига хос “фотиҳлик” қилди. Шоир 
асарларини фақат туркий халқларгина 
ўқий олишини назарда тутибми, “Фарҳод 
ва Ширин” достонида фахр ила бундай 
деб ёзади:
Олибмен тахти фармонимға осон,
Черик чекмай Хитодин то Хуросон.

Аммо бу ерда айнан Амир Темур 
эгаллаган ҳудуд кўзда тутилгани ҳам сир 
эмас. Алишер Навоийнинг “фотиҳ”лиги 
ҳамон давом этмоқда, унинг “ҳукм”ига 
кирадиган мамлакатлар сони ошгандан 
ошиб, йил сайин кўпайиб бормоқда. Бу
гун мамлакатимизга Ер юзининг қай гў
шасидан азиз меҳмон ташриф буюрса, 
улуғ шоиримиз ҳайкали пойига ҳурмат 
рамзи ўлароқ гул қўяди.

3. Сўз ва сиёсат
Биз – қадим ва бағоят гўзал тили, шу 

тилда яратилган санъати бор халқмиз. 
Худди шу боис бугун Ватанимиз мус
тақил бўлиб, жаҳон майдонида 
дадил бўй кўрсатиб турибди. 

Бу – сиёсат ва адабиётни 
боғлаб турган биринчи энг 
муҳим ҳалқа. 

Рост, тилсиз адабиёт, адабиётсиз тил 
ривожини тасаввур қилиш мумкин эмас. 
Ҳар қандай халқ учун бу иккисидан кўра 
миллийроқ, бундан ҳам азизроқ сарват 
йўқ. Бироқ тилнинг ҳам, адабиётнинг 
ҳам чинакамига камол топиши сиёсатга 
– шу халқ яшаётган мамлакатда ҳоки
мият кимнинг қўлида эканига боғлиқ. Бу 
кеча ё бугун пайдо бўлган гап эмас. Буни 
Алишер Навоий айтган.

“Муҳокамат уллуғатайн” туркий тил 
фазилатлари ҳақидаги рисола бўлсада, 
Алишер Навоий унда тилимиз ривожи
ни адабиётимиз тараққиётидан ажратиб 
қарамаган. Туркий тил устунликлари
ни доҳиёна кузатиш ва аъло даражада 
исботлаб беришдан кўзланган бош мақ
сад ҳам шу тилда яратилажак адабиёт
ни юксак поғоналарда кўриш умиди эди.

Қизиқки, улуғ мутафаккир адабиёт 
равнақини бевосита шоҳларга боғлай
ди. Шу сабаб рисоланинг талай ўринла
ридаги Ҳусайн Бойқаро ҳақида айтил
ган ўта илиқ сўзларни зинҳорбазинҳор 
шоирнинг подшоҳга шахсий хушомаду 
мулозаматлари деб тушунмаслик ке
рак. Шоир Ҳусайн Бойқаронинг “ўзига 
сўз жиҳатидин азим эътибор ва сўзи
га ўз жиҳатидин бийик поя ва миқдор” 
қилгани, унга қанчалар раҳнамоликлар 
кўрсатганини айтади: “Ва ул миқдор бу 
туфроғнинг рутбасин фалакка еткуруп 
ва онча бу зарранинг поясин Қуёшдин 
ошуруп эрдилар”. Ёхуд яна: “Бандайи 
хоксор (мен демоқчи – С. О.) агарчи 
туфроғдин ўксук эрдим, аммо ул Қуёш 
(яъни Ҳусайн Бойқаро – С. О.) тарбия
ти била рангоранг гуллар очтим ва 
афкандайи беэътибор агарчи заррадин 
камрак эрдим, ул саҳоб тақвияти била 
гуногун дурлар сочтим ва дилсўз абётим 
муножот аҳлиға ошуби ғавғо солди ва 
базмафрўз ғазалиётим хаработийларға 
о ҳ у вовайло солди”, – деб 

ўзини тупроққа, 
Ҳ у с а й н 

Бойқа
рони 

э с а 

Қуёшга менгзайди. 
Биласиз, мусулмон дунё

сида арабий, форсий ва тур
кий адабиёт кўп шуҳрат то
пди. Ана шу уч қавмнинг сўз 
санъати равнақини ҳам Али
шер Навоий бевосита сиёсат 
билан – ҳукмдорлик қайси 
халқнинг қўлида бўлгани би
лан изоҳлайди.

Унинг ёзишича, ҳокими
ят араблар қўлида бўлганда 
араб адабиёти камол топди: 
“…То мулк араб хулафоси ва 
салотинида эрди, фалак ул вақтда назм 
дабириға араб тили била жилва берди, 
андоқки, Ҳасан Собитдек ва Лақитдек 
малик улкалом сухангузорлар ва маъ
ниофарин фасоҳатшиорлар пайдо бўл
дилар ва ўз тиллари (!) ила назм адоси
нинг додин бердилар”.

Форсий халқлар Араб халифалиги
дан мустақил бўлиб, алоҳида давлат 
тузганларидан кейин форсий шеърият 
бағоят гуллабяшнади: “Чун мулкдин 
баъзи ақолим (иқлимлар – С. О.) ва 
кишварда сорт (“форслар” демоқчи – 
С. О.) салотини мустақил бўлдилар (!), 
ул муносабат била форсигўй шуаро 
зуҳур қилдилар. Қасидада Хоқоний ва 
Анварий ва Камол Исмоил ва Заҳир ва 
Салмондек ва маснавийда устози фан 
Фирдавсий ва нодири замон Шайх Низо
мий ва жодуйи ҳинд Мир Хусравдек ва 
ғазалда мухтарии вақт Шайх Муслиҳид
дин Саъдий ва ягонайи аср Хожа Ҳофиз 
Шерозийдек...”.

Энг қизиқ ва биз учун ўта аҳамиятли 
жойига энди келдик. Алишер Навоийнинг 
далолат беришича, тахт туркий халқ ва
килларига текканидан кейин эса туркий 
шеърият пайдо бўлди ва камол топ
ди: “То мулк араб ва сорт салотинидин 
турк хоқонларига интиқол топди (ўтди – 
С. О.), Ҳулогухон (Чингизхоннинг нева
раси, ҳозирги Эрон ва Ироқ ҳудудларида 
бўлган Элхонлар давлатининг асосчиси, 
милодий 1283 йили вафот этган – С. О.) 
замонидин Султони Соҳибқирон Темур 
Кўрагон замонидин (!) фарзанди халафи 
Шоҳрух Султоннинг замонининг охири

гача турк тили била шуаро пайдо бўлди
лар. Ва ул ҳазратнинг (Амир Темурнинг 
– С. О.) авлоду аҳфодидин ҳам хушта
бъ салотине зуҳурға келди, шуаро Сак
кокий ва Ҳайдар Хоразмий ва Атойи ва 
Муқимий ва Яқиний ва Амирий ва Гадо
ийлар. Ва форсий мазкур бўлған шуаро 
муқобаласида киши пайдо бўлмади, бир 
Мавлоно Лутфийдин ўзгаким, бир неча 
матлаълари борким, табъ аҳли қошида 
ўқуса бўлур”.

Албатта, Алишер Навоий қадим 
туркий адабиётдан, ҳатто, Юсуф Хос 
Ҳожибнинг XI асрда яратилган “Қутадғу 
билиг”дек буюк асаридан ҳам мутлақо 
бехабар бўлган. Аммо ул зот айтган 
фикрнинг тўғрилиги шундаки, “Қутадғу 
билиг” ҳам ҳокимият туркийлар қўли
да бўлган замонда битилиб, қорахоний 
ҳукмдор – Тағоч Улуғ Буғро Қорахон або 
Али Ҳасан бинни Арслонхонга тақдим 
этилган.

Ана шу турклар темурийлардан ол
дин жаҳон тарихи саҳнасига чиққан за
мон – XI асрда битилган жаҳон тилшу
нослигининг нодир ва улкан намунаси 
“Девону луғотит турк”ни билганидаку, 
Навоий “Муҳокамат уллуғатайн” рисо
ласида сўзни, ким билади, жаҳондаги 
буюк тилшунослардан бири, мазкур тур
кий тил қомуси муаллифи Маҳмуд Кош
ғарийга дуруду саловатлар айтишдан 
бошларми эди!

(Давоми бор)
Султонмурод ОЛИМ,

Ўзбекистонда хизмат кўрсатган 
маданият ходими

(Давоми. Бошланиши 
1-саҳифада)

(Давоми. Бошланиши ўтган сонда)


